	Projekt: Format gjeometrike
Fusha: Artet                                                  Lënda: Edukatë figurative                                                   Klasa: I

	Qëllimi i projektit është që nxënësit të njohin figurat gjeometrike, t’i emërtojnë saktë, t’i vizatojnë dhe t’i presin, si dhe të krijojnë vizatime dhe piktura të ndryshme duke përdorur figura gjeometrike. Përmes këtij aktiviteti mundësohet ndërlidhja e lëndës së Edukatës figurative me Matematikën, Gjuhën shqipe, dhe Shkathtësitë për jetë, duke zhvilluar aftësi të ndryshme te nxënësit.

	Përgatitja:
Mësimdhënësi përgatit materialet e nevojshme:
- katër fletë pune, secila me forma të ndryshme gjeometrike të vizatuara (për t’u prerë);
- fleta të bardha formati A4 ku do të ngjiten format;
- ngjitës, gërshërë, lapsa me ngjyra për çdo grup.

Ndërton një dialog të shkurtër hyrës për rëndësinë e njohjes së formave gjeometrike në jetën e përditshme (p.sh. ku i hasim këto forma: në shtëpi, rrugë, lodra etj.).

Nxënësit ndahen në 4 grupe:
Grupi 1: Formon Veturën me katrorë dhe rrathë.
Grupi 2: Formon Shtëpinë me trekëndësha, katrorë dhe drejtkëndësha.
Grupi 3: Formon Trenin me drejtkëndësha, rrathë, trekëndësha, katrorë.
Grupi 4: Formon Raketën me trekëndësha, katrorë dhe drejtkëndësha.

	Ecuria:
Mësimdhënësi prezanton projektin dhe u tregon nxënësve qëllimin: të ndërtojnë një figurë duke përdorur format gjeometrike të prera dhe të ngjitura.

Secilit grup i jepet fleta me format që do t’i presin me gërshërë dhe fleta ku do të ngjisin format sipas figurës që do të ndërtojnë.

Gjatë punës:

Mësuesi vëzhgon bashkëpunimin në grup.

Ndihmon nxënësit kur është e nevojshme, sidomos në përdorimin e gërshërëve.

Inkurajon nxënësit të diskutojnë brenda grupit se cilat forma i nevojiten dhe ku do t’i vendosin.


	Përfundimi:
Secili grup prezanton punën e vet para klasës: emërtojnë figurën e ndërtuar dhe përshkruajnë format që kanë përdorur.
Organizim i një miniekspozite në klasë me të gjitha figurat e përfunduara.
Mësuesi thekson se format gjeometrike janë pjesë e botës rreth nesh dhe se çdo krijim artistik fillon nga forma të thjeshta.

	Vlerësimi:
Vlerësimi do të bëhet në bazë të vëzhgimit të drejtpërdrejtë gjatë procesit të punës si dhe në fund të projektit, duke u bazuar në kriteret e mëposhtme:
Pjesëmarrje aktive në veprimtari gjatë gjithë kohës.
Bashkëpunim të mirë me anëtarët e grupit (ndihmë, ndarje detyrash, komunikim).
Përdorim të drejtë dhe të sigurt të mjeteve të punës (gërshërë, letrat).
Krijimin e pikturës finale me kujdes, rregull dhe estetikë.

Nxënësit mund të shpërblehen me yje duke u bazuar në punën që kanë bërë:
⭐⭐⭐ Shumë mirë! Puna e pastër, krijim i bukur dhe bashkëpunim i shkëlqyer!

⭐⭐ Mirë! U përpoqët dhe puna ishte e rregullt, por mund të kishit bashkëpunuar më shumë.

⭐ Mund të përmirësoheni! Puna nuk ishte e plotë dhe mungoi bashkëpunimi në grup.


